
La crusch de Tenna

Ina regurdientscha ord il survetsch activ da B. Caminada

Marschar a Crusch de Tenna
Fa grond sterment e tema,
E tonaton han trentatreis
Giu priu la via sutta peis.

Nies litinent emprem
Ha fatg schi bein il quen,
In tal strapaz de maz
Fan quels er senz’il spaz.

Pertgei pomai, o di:

Fas ti schi de vadi?

Ils ventganov de matg
Has giu quei bien patratg:

La patria stos defender
Persuenter lais tei pender.

O paupra libra paupradad
Defender vi cun tschoccadad.

Cun in surir schi malizius
Casparis ha schi devozius
IIs trentatreis giu salidau
E nus el suadetsch bugnau.

Cun buis e caura
En tutt’aura
Nus essan i
Da Tenna si.

O Crusch de Tenna
O Crusch de Tenna
Con bial’ eis ti
Sil cuolm leusi.

Sco ina bova e lavina

Nus vein avon ch’ei seigi glina
La plaunca teissa tschuncanau

E buca mo empau sgiavlau.

Arezia, de Stussavia il portal

Ha nus plaunsiu menau a val.
Sco prischuniers schi bandunai
Nus fuvan el suadetsch bugnai.

Terrai e bunamein sco morts,
Ei fuva nossa tresta sort

Nus essan sesterni dal plaun vi

E levan nuota pli star si.

Nies Biihler, litinent emprem
Vegn tier nus tut en in fem.
Jeu sai, el pren da nus fetg malpuccau
E vess bugen il puls tuccau.

«Uss vinavon mes mats

E buc fagei sco tats.

Quei varga tut puspei
Sche vus mo steis en pei.»

E vinavon nus uss marschein
E beinsavens € ruassein.
Schischend el chis a mesa veia
O-jégher-ca mareia.

La seit nus stinschentein

Cul suadetsch che nus furschein
Naven dal frunt bugnau

Pertgei nus vein quel fetg lumiau.

Ei catscha dis
E nus dein is.
Stussavia-Platz
Tgei bi palaz.

Vargadas ein quitordisch uras

E nus vein fatg schi biaras turas

O Crusch de Tenna, seigies salidada
Pertgei da nus eis ti bandischada.

Magun, magun, con vits eis ti?
O pei, con fleivels eis er ti?
Co dol’a nus oz pomai il dies
Gie mintga det e mintga ies.

Pulenta freid’e suppa rara

Pilver quei ei la tratga cara
Che vegn a nus survida uss
E dat puspei empau reposs,

O patria, ti Grischun

Has propi giu raschun

De nus en tala moda castigiar
Perquei che nus levan tei schurmiar.

N.B. Ei setracta cheu buca mo d’'in spass,
mobein da pura realitad. Il sirapaz ei vargaus
e la schuldada ha buca ditg suenter puspei gu-
diu siu bien humor; mo tuttina, quella remini-
scenza vegnan quels 33 mai ad emblidar.

